
SINO TI KUALIPIKADO NGA AGBALIN 
A NALABAGA A MANNAKIGUBAT KEN  
KASANO NGA AGBALIN NGA NPA? 

S iasinoman a nasayaat ti pammagbagi, saan a bumaba iti edad nga 
18 anyos, aniaman ti kasarian (babai, lalaki, tomboy, bakla), puli, 
nasyonalidad wenno relihiyon, adda kabaelan a lumaban ken na-

kasagana a pumaset iti naunday nga armado a pannakidangadang laban 
iti reaksyonaryo a bileg ti estado ket mabalin nga agkameng iti maysa a 
panglaban a yunit ti NPA. 
 

Dagiti lokal a komite ti PKP, dagiti arma-
do a yunit ti NPA ken dagiti rebolus-
yonaryo nga organisasyon a masa ket dis-
nudo iti panangawat kadagiti indibidwal 
ken kolektibo a kiddaw iti panagkameng iti 
NPA ken mangirekomenda dagiti reklutaen a 
nalabaga a mannakigubat. 
 

Mangiyaramid ti NPA ti regular a panangamiris 
iti dasig a nagtaudan, panagtungpal iti reb-
bengen ken pangngeddeng a lumaban ti 
amin a mannakigubat na tapno agtultuloy a 
maipangato ti rebolusyonaryo a proletaryo 
a galad da. 

LUMABAN PARA ITI NAILIAN A DEMOKRASYA! 
ITANDUDO TI GUBAT TI UMILI! 

Silulukat amin a larangan a gerilya ti Cagayan Valley para 
kadagiti disnudo nga agserbi iti umili a kas maysa nga NPA. 

T 
i New People’s Army (NPA) ket ti rebolusyonaryo nga hukbo ti 
nalawa a masa ti umili a Pilipino laban iti imperyalismo nga US, 
dakkel a burgesya komprador ken dasig nga apo’t daga.  

 

Ti NPA ket intakder ti Partido Komunista ti Pilipinas (PKP) idi Marso 29, 
1969. Daytoy ti kangrunaan nga armas ti PKP iti panangiwayat ti armado a 
pannakidangadang iti bala-bala ti demokratiko a rebolusyon ti umili.  
 

Sipupudno nga agserserbi ti NPA iti demokratiko nga interes ti umili laban 
iti nadadangkok(nadadakes) a puersa ti panangidadanes ken panaggund-
away ken kanayon nga ikagkagumaan a tulongan ti umili iti amin a wagas 
iti inaldaw-aldaw a panagbiag da. 
 

Iti basaran, ti NPA ket panglaban a puersa. Kagiddan na, puersa met laeng 
daytoy iti panagpropaganda, panagorganisa iti masa, ken produksyon. 
Kangrunaan a mangnamnama daytoy iti bukod-a-bagi para iti 
pangkabiagan ken lohistika. 
 

Ti NPA ti kongkreto nga ekspresyon ti basaran nga alyansa ti mang-
mangged ken mannalon. Bukbuklen daytoy dagiti mannakigubat a bolun-
taryo ken mulat a nagkameng ditoy tapno iyabante ti rebolusyonaryo nga 
armado a pannakidangadang.  
 

Ti NPA ket sipupuso nga agserserbi iti pananggun-
od ti pudno a wayawaya ken demokrasya ti umili, 
idinto a ti Armed Forces of the Philippines ka-
ramanen ti kapulisan ken dagiti puersa a 
paramilitar ket maysa nga armado nga 
agserserbi kadagiti agari-ari a dasig. 
Daytoy ket reaksyunaryo, aso-aso, 
pasista ken bulok iti kaunggan. Iti kas-
ta, ti BHB ket nan-anay a baro ken re-
bolusyonaryo no ikumpara iti AFP a 
maysa a daan ken malunglungsoten a 
reaksyunaryo nga hukbo.  



ANIA TI KANGRUNAAN A REBBENGEN 

TI NPA ITI  AGDAMA? 

T i kangrunaan a rebbengen ti NPA iti agdama ket rebbeken ti kon-
trarebolusyonaryo nga AFP ken iyabante ti naunday a gubat ti 
umili agingga’t balligi. Saan daytoy rumbeng a sumina kaano man 

iti dalan ti rebolusyonaryo nga armado a pannakidangadang agingga’t 
agturturay ti imperyalismo nga US, pyudalismo ken burukrata kapitalis-
mo iti gimong a Pilipino. 
 

Rumbeng a nairut nga ipatungpal ti hukbo ti umili ti estratehiko a prin-
sipyo ti panangkubkob iti syudad babaen iti panangitakder dagiti base iti 
kaaw-awayan ken panagabante a kasla dalluyon manipud kadagitoy. Iti 
kaadda laeng ti natitibker a base iti kaaw-awayan a mabalin a mangirus-
suat ti NPA ti naunday a gubat ti umili. 
 

Iti agdama a tukad ti  demokratiko a rebo-
lusyon ti umili, masapul a 
nairut a pangiggeman ti NPA ti 
prinsipyo ti pannakigubat a 

gerilya basar iti lumawlawa 
ken umun-uneg a base a masa. 

 

Kasilpo ditoy, masapul nga agtultuloy 
nga ipatungpal ti NPA ti trabaho a masa, 

trabaho a pangkultura ken trabaho a produk-
syon bayat nga agpurpursigi daytoy iti panangirussuat ti 
ad-adu, mas masansan ken daddadakkel a taktikal nga opensiba. 
 

Masapul nga irussuat dagiti taktikal nga opensiba tapno riingen ti umili 
para iti rebolusyonaryo a panaglaban, makapagpaadu ti armas, salakni-
ban ti demokratiko a bileg ti umili ken pakapsuten ken rebbeken ti bileg 
pangpolitika ken pigsa a pangmilitar ti kabusor. 

T i disiplina dagiti daulo ken mannakigubat ti NPA ket maysa a mulat a 
disiplina a tartarabayan ti pang-ideolohiya a prinsipyo ti Marxismo-
Leninismo-Maoismo, ti PKP   ken ti pang-organisasyon a prinsipyo ti 

demokratiko a sentralismo. 
 

Dagiti daulo ken mannakigubat ket disnudo nga idatdaton ti bagi ken biag da 
para iti panangiyabante ti demokratiko a rebolusyon ti umili iti tarabay ti PKP. 
Daytoy ti basaran a kamulatan iti panangipatungpal ti disiplina iti organisas-
yon ken prinsipyo ti demokratiko a sentralismo. 
 

Iti organisasyon, kaipapanan na ti disiplina ti hukbo ti umili a: ti indibidwal ket 
nakapauneg iti sibubukel nga hukbo; ti minorya ket nakapauneg iti mayorya; 
ti nababbaba a tukad ket nakapauneg iti nangatngato a tukad; ken ti amin a 
kameng ket nakapauneg iti Komisyon a Militar ti Komite Sentral ti PKP. Dagiti 
komander ket adda karbengan nga agdesisyon kadagiti kasasaad a nairut. 
 

Ti Tallo a Kangrunaan nga Annuroten iti Disiplina: 
1.  Sumurot iti atas iti amin a panagtignay. 
2.  Saan a mangala uray maysa kaputed a  linabag ti sinulid manipud iti ma-

sa. 
3.  Isentralisa iti maiparbeng a komand ti amin a nasamsam. 

 

Ti Walo a Punto a Nasken a Tandaanan: 
1.  Agsao a sidadayaw. 
2.  Bayadan nga husto ti aniaman a ginatang. 
3.  Isubli ti amin a binulod. 
4.  Bayadan nga husto ti aniaman a nadadael. 
5.  Saan a dangran wenno pagsau-saoan ti masa. 
6.  Saan a mangdadael ti mula. 
7.  Saan a gundawayan ti babbai. 
8.  Saan a ranggasan dagiti balud. 

 

Ti amin a panaglabsing kadagiti nasao ket kedngan ti maiparbeng nga aksyon  
pangdisiplina. 
 

ANIA TI GALAD TI DISIPLINA NGA 

IPATPATUNGPAL ITI UNEG TI NPA? 


